Փակի'ր աչքերդ  և  փորձի'ր զգալ , թե  ամեն ինչ  այնպես  է , ինչպես  ինքդ  ես երազել ու ցանկացել , փակի'ր աչքերդ  և  հեռացի'ր  իրականությունից, հայտնվի'ր  քո մտքի  թելերից գործված  գորգի  վրա  , այն  քեզ  կտանի  քո  երազանքների  վայրը  , ցույց  կտա  այն  ամենը ,  ինչը  միշտ  ցանկացել  ես  տեսնել :Իրատես   լինելը  վատ  չէ  , բայց  պետք  է  երազել : Այդպես  մոռանում  ես  իրականն  ու   ընկնում  երանության  գիրկը  :

Հավատում  ես , չէ , որ  ամեն  ինչ  լավ  կլինի  : Ուրեմն  փակի'ր  աչքերդ...

Իմ սերը վաղուց էլ հասցե չունի,

Այն թափառական նկարչի նման,

Ու նկարներս Էլ գույներ չունեն,

Նկարչի անգույն ներկայի նման:

Նրա անցյալը պատկերներ չունի,

Իմ թաց ու պարապ կտավի նման,

Եվ այս կտավն էլ ապագա չունի,

Թափվող ամեն մի կաթիլի նման:

Ու այն աղջկա պատուհանի մոտ
Կանգնել եմ հիմա ես խենթի նման,

Եվ վայրկյանները մի կերպ շուռ տալով,

Կտավը ձեռքիս սպասում եմ նրան:

Պատուհանի մեջ իմ պատկերն է լոկ,

Ում անվանում էի մի թափառական,

Ում ես սկսել էի նկատել այն քան,

Որ չէի էլ տեսել կողքի աղջկան. . . .

Եվ սև գույնի մեջ մի լավ թաթախված,

Ու լուռ մտածող վրձնի սայրի պես,

Սուր էին ու թախծոտ աչքերն աղջկա,

Որ վաղուց այնտեղ կանգնած էր ինձ պես.

Դու  իմ  խենթ  կյանքի  մասնիկն  ես  հիմա,

Լցրել  ես  սիրտըս  լույսերով  անմար.

Դարձել  ես  նոր  երգ  պապակ  շուրթերիս,

Դու  ես  իմ  կյանքը, իմ լույսը, հոգիս...

Ես  քեզանով  եմ  հարուստ, դու  գիտես,

Քանի  որ  ունեմ  և  երազ  և  սեր,

Ճերմակ  անուրջներ, ճախրելու  մեծ  տենչ,

Իսկ  այս  ամենը  դու  ես  ինձ  տվել...

Մեծ  հանգրվան  ես  ինձ  համար  դարձել,

Գիտեմ  կարոտիս  տեղը  և  հասցեն.

Ճերմակ  տողերով  ուր  էլ  թափառեմ`

Խենթի  պես  քեզ  մոտ  կգամ, կհասնեմ...

Դու  իմ  կույր  սիրո  անմարմին  տերն  ես,

Բայց...անհաղորդ  ես  սրտիս  զարկերին.

Ես  եմ  բացելու  աչքերըս  մեկից,

Թե` տեր  կդառնաս  նոր  երգիս, հոգիս...

Չէի հավատում, որ կգաս ի վերջո.

Չէի սպասում, որ կարոտահար կվերադառնաս, ուղղելու քո սխալը:

Բայց դու եկար, ստանալով երանգ և զգացողություն :

Սու՛տ է, սիրելիս, չհավատաս, եթէ ասեմ քեզ,

Որ նախկինը չեմ ես.

Որ պարզապես սիրում եմ քեզ, նոր և յուրովի.

Որ ընդունում եմ քեզ ես ‹‹քույրաբար››

Որ …

Ասե՞մ քեզ, կրկնե՞մ, թե գոռամ,

Որ սիրում եմ քեզ նախկինի նման,

Մի բան էլ ավելի…

Ես չգիտեմ, թէ ում եմ խաբում,

Կամ ջանում խաբել, գուցե և խաբվել, անգիտանալով մերժումը:

Ես մոտենում եմ քեզ օձի լռությամբ, կատվի զգուշությամբ և վագրի մոլուցքով.

Կդիմանա՞ս ինձ, թե կփախչես նորից …

Արդեն ուշացել եմ
և շարունակում եմ ուշանալ ամեն օր...

Ո՞վ կնվիրի ինձ ժամանակի ժամացույցը`

Թռչող և անհետ կորչող ժամանակի հետևից
Վազել կարենալու համար:

Մահաթմբիրից պետք է արթնանալ
և խուժել հապաղած շարասյան վերջին վագոն,

Որովհետև արդեն անզոր են ափսոսանքն ու զղջումը
Բոլոր չգրված տողերի,

Չապրված ապրումների
և կորած արցունքների համար...

Արարչական երկրորդ ապտակը ուշանում է`

Բարձրացնելու ինձ առաջինի թմբիրից.

Ինչքան ուշացել եմ, հիրավի:

‹‹Կյանքը երազ է, երազն էլ մի կյանք››

Ես ուզում եմ հիշել անցյալը իմ
Աչքերիդ պայծառ աստեղնության մեջ.

Կարոտն իմ կորսված էության
Կաթիլ-կաթիլ կլիացնի
Դատարկված սիրտս`

Չբացատրված սիրահարությամբ:

Դու, որ հայտնվեցիր իմ հորիզոնի վրա,

Որպես երփներանգ պրիզմա`

Գունավորելու օրերս միօրինակ ու տխուր:

Մենք վաղուց-վաղուց ծանոթ ենք իրար`

Մեր առհավական կարոտներով.

Այսօր տառապանքն իմ հոգու
Կհագենա հայացքիդ թափանցիկ խորխորատում:

(Փախուստը քո պատճառաբանել պետք չէ.

Մենք դեռ չհանդիպած`

Դու արդեն փախչում էիր կյանքից`

Ապաստանելու քո թափառումների անվերջանալի ոլորտներում...):

Հիմա, հեռվից, սովորել եմ քեզ տենչալ
Անկատար բաղձանքով.

Ների՜ր ինձ,

Որ քեզ սիրում եմ ‹‹խենթի պես››

և սլաքները քո հոգու
Կիզակետում իմ ժամացույցին:Երազի քաղցրությունը անկրկնելի է.

Չէ՞ որ մենք ենք հնարում այն:

Փշրի՛ր քո կույս հոգու ապակին...

Ես դեռ սպասում եմ քեզ...

